
А   Ж   Р   И   М 
(ярашганлик муносабати билан жиноят ишини тугатиш тўғрисида) 

 
2022 йил март ойининг 28 куни, жиноят ишлари бўйича Олмалиқ шаҳар 

суди, очиқ сайёр суд мажлисида, “Кўрпасой” МФЙ биносида, 
Раислик қилувчи судья М.Тўйчиев, 
судья ёрдамчиси - суд мажлиси баённомасинии юритувчи З.Шодиев, 

Олмалиқ шаҳар прокурорининг ёрдамчиси О.Ваққосов, гумон қилинувчи 
Р.Каримов ва унинг қонуний вакили М.Эргашева ҳамда адвокат А.Исоқжонов, 
жабрланувчи С.Нурматов ва унинг қонуний вакили Л.Дусматованинг иштирокида, 
Ўзбекистон Республикаси ЖКнинг 105-моддаси 1-қисми билан гумон қилинувчи 
Р.Каримовга оид 1-1110-2201/170-сонли жиноят ишини кўриб чиқди. 
 

Каримов Рустамбой Эркинбой ўғли (Каримов 
Рустамбой Эркинбой ўғли)- 2005 йил 22 декабрь куни 
Тошкент вилояти, Олмалиқ шаҳрида туғилган, миллати 
ўзбек, Ўзбекистон фуқароси, Олмалиқ шаҳридаги  
17-сонли касб-ҳунар мактабида 1-босқич талабаси, 
бўйдоқ, муқаддам судланмаган, Олмалиқ шаҳар, Наврўз  
кўчаси, 36-уйда яшайди.  

 
А  Н  И  Қ  Л  А  Д  И  : 

 
Дастлабки тергов органи томонидан, Р.Каримов 2021 йил 11 декабрь куни 

соат тахминан 14:00ларда ўзининг таниши, Олмалиқ шаҳар, Лолазор кўчаси 18-уйда 

яшовчи вояга етмаган, 01.04.2005 йилда туғилган Нурматов Сафарбек Барат ўғли 

билан ўзаро олдиндан юзага келган оғзки келишмовчилик юзасидан жанжаллашиб 

қолган ва жанжал вақтида Р.Каримов қўл ва оёқлари билан С.Нурматовнинг 

танасини турли қисмларига уриб тепиб, унга қасддан тан жароҳати етказган.  

Олмалиқ шаҳар суд тиббий экспертизасининг 3.02.2022 йилдаги 1-сонли 

қўшимча хулосасига кўра вояга етмаган С.Нурматовда бош мия ёпиқ жароҳати, бош 

мия энса бўлаги лат ейиши, мия ичи қон қуйилиши, бел соҳаси юмшоқ тўқималари 

лат ейиши каби тан жароҳатлари аниқланган бўлиб, ушбу тан жароҳатлари оғирлик 

даражасига кўра ЎРТАЧА ЎҒИР тан жароҳатлари тоифасига киришлиги 

кўрсатилган.    

Дастлабки терговда гумонланувчи Р.Каримов ва жабрланувчи 

С.Нурматовлар ариза билан мурожаат қилишиб, жиноят ишини ярашганликлари 

муносабати билан тугатишни сўрашган.  
Олмалиқ шаҳар ИИБ ҳузуридаги тергов бўлими терговчисининг 2022 йил  

22 февралдаги қарорига кўра, гумонланувчи Р.Каримовга нисбатан Ўзбекистон 
Республикаси ЖКнинг 105-моддаси 1-қисми билан юритилган жиноят иши 
ярашганлик муносабати билан тугатиш масаласини ҳал этиш учун судга 
юборилган.       

Вояга етмаган жабрланувчи С.Нурматов ва унинг қонуний вакили 

Л.Дусматованинг иштирокида, суд мажлисида Р.Каримовга нисбатан ҳеч қандай 

даъвоси йўқлиги, етказилган зарар тўлиқ қопланганлиги, аризани ўз хохиши билан 

ёзганлиги, унга бирон-бир тазйиқ бўлмаганлиги, ярашув суд томонидан 

тасдиқлангандан кейин келиб чиқадиган ҳуқуқий оқибатларни тушунганлиги 

ҳақида кўрсатув бериб, жиноят ишини тугатишни сўраб ариза билан мурожаат 

қилди. 

Вояга етмаган гумон қилинувчи Р.Каримов қонуний вакили М.Эргашеванинг 

иштирокида, у суд мажлисида, айбига ўз ихтиёри билан тўлиқ иқрор эканлиги, 

қилмишидан пушаймонлиги, содир этган қилмишининг оқибатларини 

англаганлиги, жабрланувчига етказилган зарарни тўлиқ қоплаганлиги, ҳозирда 

жабрланувчи билан бирон-бир тазйиқсиз ярашиб олганлиги ҳақида кўрсатув бериб, 

жиноят ишини тугатишни сўраб ариза билан мурожаат қилди. 
Ўзбекистон Республикаси ЖКнинг 66

1
-моддасига мувофиқ, ЖКнинг  

105-моддаси 1-қисмида назарда тутилган жиноятни содир этган шахс, агар у ўз 
айбига иқрор бўлса, жабрланувчи билан ярашса ва етказилган зарарни бартараф 
этса, ярашилганлиги муносабати билан жиноий жавобгарликдан озод этилиши 
мумкин.   

Суд жабрланувчи Ш.Абдуллаева ва унинг қонуний вакили Л.Дустматова ва 

гумон қилинувчи Р.Каримов ва унинг қонуний вакили М.Эргашеваларнинг ярашув 

тўғрисидаги аризаларини жиноят иши ҳужжатлари билан ўрганиб, прокурор ва 

ҳимоячининг жиноят ишини ярашганлик муносабати билан тугатиш ҳақидаги 

фикрларини эшитиб, гумон қилинувчи Р.Каримовнинг муқаддам 

судланмаганлигини, айбига ихтиёрий иқрорлиги ва етказилган зарар тўлиқ 

қопланганлиги, жабрланувчи ва судланувчига бирон-бир тазйиқ бўлмаганлиги, 

ярашув судланувчи ва жабрланувчининг хохишлари билан бўлаётганлиги ҳамда 

Ўзбекистон Республикаси ЖКнинг 105-моддаси 1-қисмида назарда тутилган 

жиноят ЖКнинг 66
1
-моддасига мувофиқ ярашувга тушишини инобатга олиб, 

Р.Каримовга нисбатан юритилган жиноят ишини ярашганлик муносабати билан 

тугатишни лозим топади. 
Шу билан бирга, суд жабрланувчи С.Нурматовга ЖПКнинг 583-моддаси  

5-қисмига асосан ушбу ярашув суд томонидан тасдиқлангандан сўнг у мазкур иш 
бўйича иш юритишни қайта тиклаш тўғрисисдаги илтисоснома бериш ҳуқуқини 
йўқотишини тушунтиришни лозим топди. 

Ўзбекистон Республикаси ЖПКнинг 84-моддаси 4-қисми, 585-586 
моддаларига амал қилиб, суд  

 
А Ж Р И М    Қ И Л А Д И :   

 
 Ўзбекистон Республикаси ЖКнинг 105-моддаси 1-қисми билан гумон 

қилинувчи Каримов Рустамбой Эркинбой ўғлига нисбатан жиноят иши 
ярашилганлиги муносабати билан тугатилсин.  

Жабрланувчи Нурматов Сафарбек Барат ўғлига мазкур иш бўйича иш 
юритишни қайта тиклаш юзасидан илтимоснома бериш ҳуқуқи йўқотилганлиги 
тушунтирилсин.     

Ажрим устидан 20 сутка ичида Тошкент вилоят суди жиноят ишлари 
бўйича судлов ҳайъатига апелляция тартибида хусусий шикоят берилиши ёки 
протест билдирилиши мумкин.  

 
 
Раислик қилувчи:                                                М.Туйчиев 

 

Ҳу
ж

ж
ат

 и
м

зо
ла

нг
ан

: Т
уй

чи
ев

 М
ам

ир
ж

он
 К

ур
ба

но
ви

ч,
 1

8.
04

.2
02

2

1-1110-2201/170


